
SALUTASISEWAJARNYA

1. Alhamdulillah, segala puji dan syukur dipanjatkan ke
hadrat Allah SWT kerana dengan izin dan kurnia-Nya
dapat kita bersama-sama hadir dalam Program
Pemerkasaan Wanita dan Komuniti MARA Tahun
2026 Parlimen Port Dickson. Syabas dan tahniah
diucapkan kepada Pejabat MARA Negeri, Negeri

Sembilan yang telah menjayakan program ini.

2. Program Pemerkasaan Wanita dan Komuniti (PPWK)
dilaksanakan dengan matlamat untuk memperkasa
golongan wanita, khususnya dalam bidang
keusahawanan, agar mereka lebih berdaya saing,
berdaya tahan dan mampu menyumbang kepada

pembangunan ekonomi serta kesejahteraan komuniti.

3. Program ini menjadi platform yang menyediakan pelbagai
peluang pembelajaran, perkongsian ilmu, pembangunan
kemahiran serta jaringan strategik bagi membantu para
usahawan wanita mengembangkan potensi dan
memperkukuh perniagaan mereka. Besarlah harapan
MARA agar para usahawan wanita di Negeri Sembilan
dapat memanfaatkan sepenuhnya peluang dan

kemudahan yang disediakan melalui program ini.

4,

Objektif perlaksanaan program ini adalah bertujuan untuk
memberikan input berkaitan Ekosistem Keusahawanan
MARA vyang meliputi pembangunan usahawan,
pembangunan bisnes serta kemudahan sokongan.
Tahniah kepada seramai 200 orang usahawan wanita

yang berjaya menghadiri program pada hari ini.

Hadirin yang dikasihi,

5.

6.

Sebagai sebahagian daripada usaha memperkukuh
ekosistem keusahawanan Bumiputera, MARA Negeri
Sembilan terus komited menyediakan pelbagai
kemudahan bagi menyokong pertumbuhan usahawan
Melayu dan Bumiputera. Pada tahun 2026, sebanyak 11
skim pembiayaan perniagaan ditawarkan dengan jumlah
peruntukan keseluruhan sebanyak RM17.06 juta, bagi
membantu usahawan mengembangkan perniagaan serta

meningkatkan daya saing mereka.

Sehingga 30 Jun 2026, seramai 37 orang usahawan di
Negeri Sembilan telah menerima kemudahan
pembiayaan MARA bernilai RM5.183 juta. Selain
bantuan kewangan, MARA turut menyediakan sebanyak
442 unit premis perniagaan di seluruh Negeri Sembilan

pada kadar sewaan yang berpatutan, sekaligus memberi



peluang kepada usahawan untuk menjalankan
perniagaan dalam persekitaran yang lebih kondusif dan

mampan.

7. Berdasarkan statistik penerima manfaat dan jumlah
pembiayaan yang telah diluluskan, penyertaan usahawan
wanita di Negeri Sembilan adalah amat
memberangsangkan. Penglibatan aktif ini membuktikan
bahawa golongan wanita memainkan peranan yang
signifikan sebagai pemacu pertumbuhan ekonomi negeri
serta menyumbang kepada pembangunan sektor

keusahawanan Bumiputera.

8. Justeru, MARA akan terus komited menyediakan
pelbagai inisiatif dan sokongan bagi memastikan lebih
ramai usahawan wanita mampu mengembangkan
perniagaan serta mencapai kejayaan yang lebih

cemerlang.

PERANAN WANITA DAN CABARAN PERNIAGAAN

Hadirin sekalian,

9. Wanita merupakan antara pemangkin utama kepada

perkembangan dunia keusahawanan. Selain



10.

11.

menyumbang kepada pertumbuhan ekonomi negara,
mereka turut membawa idea baharu, kreativiti serta
inovasi yang mampu meningkatkan daya saing
perniagaan. Keupayaan wanita mengimbangi
tanggungjawab sebagai individu, ahli keluarga dan
usahawan mencerminkan ketabahan, kecekalan serta
komitmen yang tinggi dalam menghadapi pelbagai

cabaran dunia perniagaan.

Pada masa kini, peranan wanita semakin meluas dan
signifikan. Selain menjadi tunjang dalam membentuk
institusi keluarga serta generasi masa hadapan, wanita
juga  merupakan penyumbang penting kepada
pembangunan ekonomi negara. Malah, semakin ramai
wanita diberi kepercayaan untuk memegang jawatan
kepimpinan serta terlibat dalam proses membuat dasar
dan keputusan di pelbagai organisasi, sekaligus
membuktikan keupayaan mereka sebagai pemimpin yang

berwibawa.

Seiring dengan perkembangan teknologi dan pendigitalan,
landskap perniagaan turut mengalami perubahan yang
pesat. Perniagaan tidak lagi tertumpu kepada operasi
secara fizikal semata-mata, sebaliknya platform digital dan

e-dagang kini  menjadi medium utama dalam



12.

13.

14.

mengembangkan pasaran.

Dalam konteks ini, usahawan wanita dilihat semakin
proaktif memanfaatkan teknologi digital dan platform
dalam talian bagi memperluaskan jaringan pelanggan,
meningkatkan jualan serta memperkukuh daya saing

perniagaan mereka.

Dalam dunia perniagaan yang semakin dinamik dan
kompetitif, para usahawan perlu sentiasa bersedia
menyesuaikan diri dengan perubahan serta berani
meneroka peluang baharu agar perniagaan terus
berkembang dan kekal relevan. Menyedari hakikat ini,
MARA terus komited memainkan peranannya melalui
ekosistem pembangunan keusahawanan yang

komprehensif.

Sehubungan itu, para usahawan disaran untuk
memanfaatkan sepenuhnya kemudahan yang disediakan
dengan mendapatkan maklumat dan khidmat nasihat di
Pejabat MARA Daerah yang berhampiran. MARA sentiasa
bersedia menjadi rakan strategik dalam membantu
usahawan memperkukuh dan mengembangkan

perniagaan mereka.



PROGRAM PEMERKASAAN WANITA DAN KOMUNITI 2026

Hadirin yang dihormati,

15.

16.

17.

Program Pemerkasaan Wanita dan Komuniti (PPWK) ini
dianjurkan sebagai satu inisiatif bagi memperluaskan
pendedahan serta peluang kepada golongan wanita,
khususnya di peringkat akar umbi dan luar bandar, untuk
menceburi serta mengembangkan potensi dalam bidang

keusahawanan.

Aspirasi utama program ini adalah untuk memperkukuh
penyertaan aktif usahawan wanita dalam pembangunan
ekonomi dan komuniti melalui pengukuhan kapasiti
keusahawanan, penjanaan pendapatan, pembangunan sosial

serta pembinaan jaringan kerjasama yang lebih kukuh.

Saya percaya para wanita yang hadir pada hari ini merupakan
individu yang mempunyai semangat, iltizam dan keazaman
yang tinggi untuk terus maju dalam bidang keusahawanan.
Dengan keberanian untuk merebut peluang, kesediaan
menimba ilmu serta kesungguhan menghadapi cabaran, saya
yakin saudari semua mampu menjadi usahawan yang lebih
berdaya saing, sekaligus menyumbang kepada pembangunan

ekonomi, kesejahteraan komuniti dan kemakmuran negara.



PENUTUPAN

Hadirin yang dikasihi,

18.

19.

20.

Sebelum mengakhiri ucapan, saya ingin merakamkan
setinggi-tinggi penghargaan kepada Pejabat MARA Negeri
Sembilan, pempamer, penceramah, urusetia serta seluruh
pihak yang telah memberikan komitmen dan kerjasama
dalam menjayakan Program Pemerkasaan Wanita dan

Komuniti 2026 Parlimen Seremban.

Saya juga berharap agar Program Pemerkasaan Wanita
dan Komuniti ini akan terus menjadi platform yang
memperkukuh hubungan antara agensi kerajaan dengan
masyarakat. Melalui pendekatan yang lebih inklusif dan
berfokus kepada keperluan rakyat, saya yakin lebih ramai
wanita akan mendapat akses kepada maklumat dan
kemudahan yang dapat meningkatkan taraf sosioekonomi

masing-masing.

Akhir kata, dengan lafaz Bismillahirrahmanirrahim, saya
dengan penuh  sukacita merasmikan  Program
Pemerkasaan Wanita dan Komuniti MARA 2026 Parlimen

Port Dickson.

Sekian. Wabbillahi Taufig Wal Hidayah

Wassalamualaikum w,bt.



